
ABSTRAK 

Kajian ini merupakan satu kajian tentang tahap pengetahuan dan tahap 

kepuasan guru terhadap latihan dalam perkhidmatan di sekolah menengah Daerah 

Segamat, Johor. Tujuan kajian ini adalah untuk mengkaji tahap pengetahuan guru 

terhadap latihan dalam perkhidmatan berdasarkan keperluan Sistem Kualiti 

Pendidikan Malaysia ( SKPM ). Pada masa yang sama juga kajian ini ingin mengkaji 

tahap kepuasan guru dari segi pengurusan, pengendalian dan juga manfaat yang 

diperolehi setelah mengikuti latihan dalam perkhidmatan yang dianjurkan oleh pihak 

sekolah. 

 

Data kajian ini telah dianalisis dengan menggunakan perisian SPSS  (Statistic 

Pakage For Social Science )  versi 11.5. Hasil kajian rintis menunjukkan 

kebolehpercayaan yang tinggi dengan nilai sebanyak 0.7841. Dapatan kajian sebenar 

telah menunjukkan tahap pengetahuan guru terhadap latihan dalam perkhidmatan 

adalah tinggi tetapi tahap kepuasan adalah pada tahap sederhana. Selain itu, dapatan 

kajian juga menunjukkan hubungan kolerasi antara tahap pengetahuan dan tahap 

kepuasan guru adalah hubungan positif kuat.  

 

Dalam pada itu, didapati juga bahawa pembolehubah bebas seperti jantina 

dan bidang pengajaran guru tidak mempengaruhi tahap pengetahuan dan tahap 

kepuasan guru terhadap latihan dalam perkhidmatan yang dianjurkan di sekolah. 

Namun, pembolehubah yang lain seperti kaum dan pengalaman mengajar ada 

menunjukkan perbezaan di antara  tahap pengetahuan dan tahap kepuasan.  

 

Akhir sekali, beberapa cadangan telah dikemukakan untuk kajian lanjutan 

bagi meningkatkan tahap kepuasan guru seterusnya memartabatkan profesion 

keguruan bagi mencapai hasrat k- ekonomi menjelang tahun 2020. 

ABSTRACT 

 This study focuses on the knowledge and satisfaction level of secondary 

school teachers in the district of Segamat about the In-Service Training Programme. 

The purpose of this study is to find out what they know about the In-Service Training 

Programme based on the requirements of the Quality Education System of Malaysia 

(SQEM).  It is also used as an instrument to measure the level of satisfaction among 

teachers who have attended the In-Service Training Programme carried out by their 

respective schools on the aspect of management, how the programme is carried out, 

and the benefits of the programme.   

 

 Data for this study has been analyzed using the SPSS (Statistic Package 

including For Social Science) version 11.5. The pilot study results showed high 

reliability with a value of 0.7841. The actual findings had shown that the level of 

knowledge of the teachers about the programme is high but level of satisfaction is at 

a moderate level.  This study shows that the correlations between the two aspects are 

strong. 

 

 Meanwhile, it appears that independent variables such as gender and field of 

teaching do not affect the knowledge and satisfaction level of teachers who have 

attended the In-Service Training organized by schools. However, other variables 

such as the teachers’ race and teaching experiences may have some effects on the 

overall result. 

 

 Finally, several suggestions are made for further studies to improve the 

teachers’ job satisfaction. Hopefully, these suggestions will enhance the teaching 

profssion standards and will assist the nation in achieving the K-economy by the year 

2020. 

BAB 1 

 

PENDAHULUAN 

 

1.1 Pengenalan 

 

Menurut Dasar Pembangunan Sumber Manusia Negara, pembangunan 

sumber tenaga manusia adalah satu usaha ke arah memberikan latihan semula secara 

berterusan kepada pekerja.  Melalui pemberian latihan semula secara berterusan 

kepada pekerja, ianya bukan sahaja akan melahirkan tenaga pekerja yang mempunyai 

pelbagai kemahiran malahan dapat meningkatkan mutu perkhidmatan dan 

produktiviti di dalam organisasi seterusnya meningkatkan daya saing tenaga kerja di 

pasaran antarabangsa.  Oleh itu, di antara bidang yang diberi penekanan termasuklah 

pengurusan, sains dan teknologi, perkhidmatan pendidikan, penyelidikan dan 

sebagainya.  

 

Menurut Fong Chan Onn pada tahun 2001, peningkatan tahap kemahiran 

pekerja sama ada dari peringkat asas ataupun pemberian latihan semula secara 

berterusan adalah penting bagi sesebuah organisasi dalam mencapai matlamat yang 

diharapkan.  Seperti yang diketahui, sumber tenaga manusia merupakan aset yang 

paling berharga bagi sesebuah organisasi.  Maka, program latihan dalam 

perkhidmatan adalah salah satu alat yang penting untuk memperkembangkan lagi 

potensi sumber tenaga manusia seterusnya meningkatkan mutu dan kualiti 

kakitangan dalam organisasi. 

 

Hal yang sama juga berlaku dalam bidang pendidikan yang mana guru 

sebagai agen di antara pelajar, ibu bapa dan masysrakat juga tidak seharusnya 

ketinggalan.  Sebaliknya guru juga perlu sentiasa melengkapkan diri mereka dengan 

pengetahuan dan kemahiran yang terkini supaya dapat menyesuai, melengkap dan 

membolehkan mereka terus bersaing dalam dunia pendidikan yang berubah dari 

semasa ke semasa.  Oleh yang demikian, perspektif pembangunan sumber manusia 

dalam sistem pendidikan ialah pembangunan keupayaan individu, kumpulan dan 

seterusnya keseluruhan institusi untuk pembelajaran secara berterusan, penjanaan 

teknologi dan pelaksanaan aktiviti pembangunan dengan komitmen dan ikatan moral 

yang tinggi ( Hashim Fauzy Yaacob, 2000 ). 

 

Selaras dengan dasar Latihan Kebangsaan Kerajaan, program latihan dalam 

perkhidmatan ( LDP ) yang diadakan oleh pihak sekolah adalah salah satu aspek 

inovasi yang terkini dalam bidang pendidikan di negara kita kerana program latihan 

dalam perkhidmatan adalah satu usaha pihak Kemeterian Pelajaran Malaysia dalam 

meningkatkan kemahiran profesionalisme perguruan secara berterusan.  Peningkatan 

dalam ilmu pengetahuan dan kemahiran ini akan membawa kepada perubahan sikap 

dan tingkah laku para guru dalam menangani segala perubahan dan pembangunan 

yang berlaku dalam bidang pendidikan. 

 

Sekiranya kita merujuk balik kepada Falsafah Pendidikan Malaysia, 

“Pendidikan di Malaysia adalah suatu usaha yang berterusan ke arah 

memperkembangkan lagi potensi individu secara menyeluruh dan bersepadu untuk 

mewujudkan insan yang seimbang dan harmonis dari segi intelek, rohani, emosi dan 

jasmani berdasarkan kepercayaan dan kepatuhan kepada Tuhan.  Usaha ini adalah 

bagi melahirkan rakyat Malaysia yang berilmu pengetahuan, berketrampilan, 

berakhlak mulia, bertanggungjawab dan berkeupayaan mencapai kesejahteraan diri 

serta memberi sumbangan terhadap keharmonian dan kemakmuran masyarakat dan 

negara” ( Kementerian Pendidikan Malaysia, 1987 ).  Dari sini, jelaslah bahawa 

cabaran guru pada hari ini juga semakin bertambah ekoran perkembangan teknologi 

maklumat dengan dunia tanpa sempadan.  Era globalisasi ini telah membolehkan 

masyarakat mendapatkan sebarang ilmu pengetahuan dengan mudah sahaja dan tidak 

semestinya melalui proses pengajaran dan pembelajaran di sekolah semata-mata. 

Dari sini, jelaslah bahawa peranan guru juga telah berubah dari sebagai 

seorang “ dispenser of knowledge” kepada “ facilitarship” kepada para pelajar untuk 

belajar. ( Arfah: 1992 ).  Menurut Mogana ( 1994 ) dalam ( Khoo: 1997 ) lagi, 

kemahiran metodologi serta pengetahuan guru harus ditingkatkan dari semasa ke 

semasa dalam kerjayanya agar dapat memberikan motivasi kepada pelajar dan 

meningkatkan kualiti guru dalam bilik darjah.   

 

Selain daripada itu, berdasarkan laporan daripada pemeriksaan oleh pihak 

Jemaah Nazir Sekolah, aspek perkembangan staf atau latihan dalam perkhidmatan 

merupakan salah satu aspek yang sering kali dititikberatkan kerana ianya penting 

bagi membantu pihak sekolah meningkatkan mutu pendidikan.  Keadaan ini 

disebabkan oleh perkembangan teknologi malkumat dan ledakan IT seperti 

penggunaan komputer serta bahan elektronik yang lain dalam proses pengajaran dan 

pembelajaran.  Maka program latihan dalam perkhidmatan perlulah dijadikan sebagai 

satu budaya sekolah dan dilaksanakan sepanjang tahun mengikut keperluan dan 

kesesuaian semasa.  Menurut Joyce dan Calhoun ( 1999 ), “ …... Staff development 

programs must be carefully designed as educational programs for students and the 

implication of not doing is so serious.” ( Lokman Bin Mohd Tahir & Kalsom Binti 

Saleh, UTM ). 

 

1.2 Latar Belakang Masalah 

 

 Sebenarnya, sebelum diperkenalkan Kurikulum Bersepadu Sekolah 

Menengah ( KBSM ) pada tahun 1988, latihan dalam perkhidmatan adalah kurang 

diberi perhatian oleh pihak sekolah mahupun pihak Kementerian Pendidikan sendiri.  

Ini semuanya adalah bergantung kepada inisiatif pengetua untuk menjalankannya 

demi kepentingan dan pembangunan sekolah pada masa tersebut.  ( Mohamad Sani, 

1992 dalam Abdul Razak ( 1997 ). 

 

Namun begitu, apabila Kurikulum Bersepadu Sekolah Menengah ( KBSM ) 

diperkenalkan mulai tahun 1988, maka pihak sekolah telah diarahkan untuk 

mengadakan program latihan dalam perkhidmatan bagi menyampaikan hasrat dan 

maklumat berkaitan pelaksanaan KBSM ini.  Pada masa yang sama juga, Pusat 

Perkembangan Kurikulum ( PPK ) juga mengarahkan pihak sekolah agar 

mengadakan latihan dalam perkhidmatan di peringkat sekolah dengan 

memantapkannya melalui Pukal Latihan KBSM. 

 

Melalui Pukal Latihan KBSM ( 1990 ), pengetua telah dipilih sebagai 

pengurus kepada latihan dalam perkhidmatan di sekolah yang mana maklumat terkini 

tentang pelaksanaan KBSM dapat disampaikan secara terus menerus kepada guru-

guru tanpa sebarang had masa. 

 

Dasar Latihan Sumber Manusia Sektor Awam yang disiarkan melalui 

Pekeliling Perkhidmatan Bil 6 tahun 2005 menjelaskan antara lainnya memastikan 

anggota perkhidmatan awam hendaklah mengikuti latihan sekurang-kurangya 7 hari 

dalam setahun.  Selaras dengan itu dan sebagai langkah memartabatkan profesion 

keguruan ( PPIP Teras 5 ), setiap guru mesti mengikuti kursus 7 hari dalam setahun, 

iaitu 2 hari di peringkat JPN; 2 hari di peringkat PPD dan 3 hari di peringkat sekolah.  

Keadaan ini berterusan sehinggalah pada tahun 2008, yang mana pelaksanaan 

Latihan Dalam perkhidmatan ( LDP ) bagi Pegawai Perkhidmatan Pendidikan ( PPP ) 

telah dilaksanakan secara School Based oleh Bahagian Pendidikan Guru. 

 

Menurut perangkaan daripada Bahagian Pendidikan Guru Kementerian 

Pelajaran Malayisa, pada tahun 2009, seramai 321,000 orang guru telah mengikuti 

kursus secara School Based yang mana 33% guru telah mengikuti kursus kurang 

daripada 3 hari manakala 63% guru telah mengikuti kursus antara 3 hingga 7 hari 

sementara yang 5% pula ialah guru yang telah mengikuti kursus lebih daripada 7 hari. 

 

Dalam pada itu, dapatan permantauan yang dilaksanakan pada tahun 2009 

juga mendapati 92.8% guru telah memberikan respon yang positif terhadap 

pelaksanaan latihan guru secara School Based.  96.6% guru tersebut menyatakan 

latihan guru secara School Based dapat meningkatkan profesionalisme mereka.  Bagi 

tahun 2010 pula, Unit KDP telah merancang sebanyak 159 kursus dengan bilangan 

peserta seramai 664632 orang ini juga telah menggunakan perbelanjaan secara 

keseluruhan sebanyak RM 126 juta ( Bahagian Pendidikan Guru, Kementerian 

Pelajaran Malaysia). 

 

Menjelang tahun 2010 juga, memandangkan negara mengalami sedikit 

masalah kegawatan ekonomi, maka Siaran Ketua Pengarah Perkhidmatan Awam 23 

Julai 2009 yang bertajuk “ Pendekatan Dasar Latihan Sumber Manusia Sektor Awam 

Tahun 2010 dan 2011 secara Belended Approach, Mentor-Mentee, Coaching, Book 

Review dan Sesi Perkongsian Ilmu melalui mesyuarat Panitia telah diperkenalkan.  

Sehubungan itu, Mesyuarat Pengurusan KPM Bil 19/2009 yang dipengerusikan oleh 

Yang Berbahagia Tan Seri KSU pada 18 November 2009, telah meminta supaya 

kursus 7 hari ini digantikan dengan pembacaan 7 buah buku ilmiah oleh setiap orang 

guru mulai tahun 2010 ( Bahagian Pendidikan Guru, Kementerian Pelajaran 

Malaysia). 

 

Namun begitu, buku-buku ilmiah yang di baca hendaklah buku-buku dari 

Bidang Pengetahuan Profesionalisme, Bidang Kemahiran Profesionalisme dan 

Bidang Nilai dan Amanah Profesionalisme Keguruan mengikut peratusan dan 

kesesuaian, iaitu Pengetahuan Profesionalisme ( 60 % ); Kemahiran Profesionalisme 

( 20 % ) dan Amalan dan Etika Profesionalisme ( 20 % ).  Setiap buku ilmiah yang 

dibaca oleh guru mestilah mengandungi sekurang- kurangnya 50 halaman.  Pada 

masa yang sama juga, setiap buku ilmiah yang telah dibaca oleh guru perlulah 

dibentangkan untuk dikongsi bersama, iaitu pembentangan sebuah buku           

( Book Review ) adalah bersamaan 1 hari kursus untuk guru tersebut.  Dengan itu, 

guru bolehlah membaca 1 hingga 7 buah buku ilmiah dari bulan Februari hingga ke 

bulan November bagi melengkapkan kursus yang dijalankan di sekolah. 

 

Pembentangan boleh dibuat semasa mesyuarat guru, taklimat profesionalisme, 

perhimpunan sekolah dan juga in-house training.  Namun begitu, sebelum 

memulakan pembacaan, setiap buku yang dipilih mestilah mendapatkan pengesahan 

daripada pihak pentadbir.  Sesi pembentangan hendaklah dijalankan mengikut jadual 

yang dibuat oleh setiausaha LDP sekolah masing-masing.  Jangka masa 

pembentangan untuk setiap pembentang adalah 20 hingga 30 minit dan ulasan buku 

mestilah merangkumi 3 aspek, iaitu sinopsis buku, pengetahuan / pengajaran yang 

boleh diperolehi dan aplikasi ilmu dalam organisasi ataupun dalam proses pengajaran 

dan pembelajaran. 

 

Sementara itu, kehadiran guru-guru untuk mendengar pembentangan-

pembentangan tersebut selama 6 jam akan dinilai sebagai 1 hari berkursus.  

Kehadiran guru-guru untuk mendengar pembentangan dibenarkan sehingga 18 jam 

atau 3 hari sahaja. 

 

1.3 Pernyataan Masalah 

 

 Program latihan dalam perkhidmatan merupakan satu proses peningkatan 

mutu perkhidmatan pendidikan yang berterusan bermula dari seseorang itu mula 

menjadi guru pelatih sehinggalah seseorang guru itu bersara.  Namun begitu, didapati 

bahawa program latihan dalam perkhidmtan yang dianjurkan kurang mendapat 

sambutan.   

 

 Apa yang menyedihkan bahawa ramai yang mengatakan latihan dalam 

perkhidmatan ( LDP ) sebagai “ Letih dan Penat ”, masa diadakan program latihan 

adalah tidak bersesuaian iaitu selepas waktu persekolahan atau pada hari Sabtu serta 

kursus yang ditawarkan ada kalanya tidak releven dengan bidang tugas sebagai 

seorang guru di sekolah.  Sehinggakan timbulnya salah faham kepada para guru 

bahawa itulah saja kaedah yang ada dalam pembangunan profesional guru. 

 

Justeru itu, kajian ini dibuat untuk mengkaji tahap pengetahuan dengan tahap 

kepuasan guru-guru terhadap latihan dalam perkhidmatan yang dianjurkan sekolah 

menengah dalam Daerah Segamat, Johor supaya guru-guru boleh mengubah sikap 

dan tanggapan bahawa latihan dalam perkhidmatan yang dihadiri adalah sebahagian 

daripada syarat perkhidmatan.  Sebaliknya latihan dalam perkhidmatan yang 

dihadirinya itu berupaya meningkatkan kualiti pendidikan kerana ianya berupaya 

menjadi perangsang kepada para guru untuk terus belajar dan melaksanakan tugas 

dan tanggungjawab mereka sebagai seorang pendidik di sekolah. 

 

1.4 Objektif Kajian 

 

Tujuan utama kajian ini adalah untuk: 

 

i. Mengenalpasti tahap pengetahuan dalam kalangan guru-guru di sekolah 

menengah daerah Segamat terhadap program latihan dalam perkhidmatan 

yang dianjurkan oleh pihak sekolah.   

 

ii. Mengenalpasti tahap kepuasan guru-guru di sekolah menengah daerah 

Segamat dalam menghadiri kursus latihan dalam perkhidmatan yang 

dianjurkan oleh pihak sekolah. 

 

iii. Mengenalpasti sama ada terdapat perbezaan tahap pengetahuan guru di 

sekolah menengah daerah Segamat terhadap program latihan dalam 

perkhidmatan mengikut demografi ( jantina, kaum, bidang dan pengalaman 

mengajar ). 

 

iv. Mengenalpasti sama ada terdapat tahap kepuasan guru di sekolah menengah 

daerah Segamat terhadap program latihan dalam perkhidmatan mengikut 

demografi ( jantina, kaum, bidang dan pengalaman mengajar ) . 

 

v. Mengenalpasti hubungan di antara tahap pengetahuan dengan tahap 

kepuasan guru di sekolah menengah daerah Segamat terhadap program 

latihan dalam perkhidmatan yang dianjurkan oleh pihak sekolah. 

1.5  Persoalan Kajian 

 

Kajian ini dijalankan adalah untuk mendapatkan maklum balas beberapa 

persoalan yang berikut: 

 

i. Apakah tahap pengetahuan guru terhadap program latihan dalam 

perkhidmatan di sekolah menengah daerah Segamat? 

 

ii. Apakah tahap kepuasan guru terhadap program latihan dalam perkhidmatan 

di sekolah menengah daerah Segamat? 

 

iii. Apakah terdapat perbezaan antara tahap pengetahuan guru di sekolah 

menengah daerah Segamat terhadap program latihan dalam perkhidmatan 

mengikut  demografi ( jantina, kaum, bidang dan pengalaman mengajar ) . 

 

iv. Apakah terdapat perbezaan antara tahap kepuasan guru di sekolah 

menengah daerah Segamat terhadap program latihan dalam perkhidmatan 

mengikut  demografi ( jantina, kaum, bidang dan pengalaman mengajar ) . 

 

v. Apakah terdapat hubungan di antara tahap pengetahuan dengan tahap  

kepuasan guru di sekolah menengah daerah Segamat terhadap  program  

latihan dalam perkhidmatan yang dianjurkan oleh pihak sekolah. 

 

1.6 Hipotesis Kajian 

 

 Hipotesis kajian ini dibentuk untuk mencari jawapan kepada persoalan-

perosalan kajian di atas.  Hipotesis kajian berikut diuji pada aras signifikan 0.05. 

Ho 1:  Tidak terdapat perbezaan yang signifikan di antara tahap pengetahuan 

guru di sekolah menengah daerah Segamat terhadap latihan dalam 

perkhidmatan berdasarkan jantina guru. 

 

Ho 2: Tidak terdapat perbezaan yang signifikan di antara tahap pengetahuan 

guru di sekolah menengah daerah Segamat terhadap latihan dalam 

perkhidmatan berdasarkan kaum. 

 

Ho 3: Tidak terdapat perbezaan yang signifikan di antara tahap pengetahuan 

guru di sekolah menengah daerah Segamat terhadap latihan dalam 

perkhidmatan berdasarkan bidang pengajaran. 

 

Ho 4: Tidak terdapat perbezaan yang signifikan di antara tahap pengetahuan 

guru di sekolah menengah daerah Segamat terhadap latihan dalam 

perkhidmatan berdasarkan pengalaman mengajar. 

 

Ho 5: Tidak terdapat perbezaan yang signifikan di antara tahap kepuasan 

guru di sekolah menengah daerah Segamat terhadap latihan dalam 

perkhidmatan berdasarkan jantina guru. 

 

Ho 6: Tidak terdapat perbezaan yang signifikan di antara tahap kepuasan 

guru di sekolah menengah daerah Segamat terhadap latihan dalam 

perkhidmatan berdasarkan kaum. 

 

Ho 7: Tidak terdapat perbezaan yang signifikan di antara tahap kepuasan 

guru di sekolah menengah daerah Segamat terhadap latihan dalam 

perkhidmatan berdasarkan bidang pengajaran. 

 

Ho 8: Tidak terdapat perbezaan yang signifikan di antara tahap kepuasan 

guru di sekolah menengah daerah Segamat terhadap latihan dalam 

perkhidmatan berdasarkan pengalaman mengajar. 

Ho 9: Tidak terdapat hubungan yang signifikan di antara tahap pengetahuan 

dan tahap kepuasan guru di sekolah menengah daerah Segamat 

terhadap latihan dalam perkhidmatan yang dianjurkan di sekolah. 

 

1.7 Kerangka Model 

 

 Kejayaan program Latihan Dalam Perkhidmatan yang dianjurkan oleh pihak 

sekolah biasanya sangat bergantung kepada tahap pengetahuan dan kepuasan guru 

yang mengikutinya.  Ini kerana latihan dalam perkhidmatan merupakan satu proses 

pembelajaran yang berterusan agar para guru dapat mengubah sikap dan 

meningkatkan kemahiran mereka lagi bagi meningkatkan produktiviti mereka dalam 

usaha mencapai matlamat organisasi.  Memandangkan guru adalah pelaksana kepada 

dasar pendidikan yang telah dirancangkan oleh pihak Kementerian Pelajaran 

Malaysia, maka semua perancangan pendidikan tidak dapat dilaksanakan dengan 

sempurna tanpa latihan dalam perkhidmatan.   

 

Model latihan dalam perkhidmatan yang akan digunakan dalam kajian ini 

ialah Model Latihan Dalam Perkhidmatan yang dikemukakan oleh Silver Gerald A 

pada tahun 1981.   

 

Model ini telah menetapkan 6 langkah bagi mengenalpasti tahap pengetahuan 

guru terhadap latihan dalam perkhidmatan yang dianjurkan oleh pihak sekolah.  Di 

antara 6 langkah ini ialah: 

 

i. Mengenalpasti sasaran dan objektif. 

ii. Menilai tahap kekuatan dan kelemahan yang ada pada guru. 

iii & iv. Membangunan program latihan dalam perkhidmatan bagi jangksa masa 

panjang dan jangka masa pendek. 

v. Melaksanakan program latihan dalam perkhidmatan. 

vi. Membuat penilaian terhadap program latihan dalam perkhidmatan yang 

telah dijalankan. 

 

 

 

 

 

 

 

 

 

 

 

 

 

 

 

 

 

 

 

 

 

Rajah 1.1: Staff Development By Silver (1981) 

 

Langkah i :  

Define Goals, Long Terms Objectives. ( Mengenalpasti sasaran dan objektif ) 

 

Langkah pertama dalam mode Silver Gerald A ini ialah beliau 

mencadangkan agar pihak pentadbir menetapkan sasaran dan objektif yang 

ingin dicapai oleh sekolah melalui latihan dalam perkhidmatan (LDP) yang akan 

Mengenal pasti sasaran dan objektif 

jangka panjang 

Mengenalpasti kekuatan dan 

kelemahan yang ada pada guru 

Membangunkan program latihan 

dalam perkhidmatan bagi jangka asa 

panjang 

Membangunkan program latihan 

dalam perkhidmatan bagi jangka 

masa pendek 

Menggunakan 

sumber dalaman 

yang sedia ada 

Melaksanakan program 

latihan dalam 

perkhidmatan 

Menggunakan 

sumber luar seperti 

khidmat nasihat 

Membuat penilaian terhadap program 

latihan dalam perkhidmatan yang 

telah dijalankan. 

dirancang dan dilaksanakan.  Objektif yang ingin dicapai perlu selari dengan 

matlamat organisasi supaya boleh dinilai dan diukur pencapaiannya.   

 

Semua guru juga perlu tahu dan faham akan objektif yang ingin dicapai 

melalui LDP ini.  Pada masa yang sama, pihak pentadbir juga perlu menetapkan 

apakah objektif atau ekspektasi mereka terhadap guru melalui LDP ini.   

 

Langkah ii :  

Asses Staff Weakness And Strengths ( Mengenalpasti kekuatan dan kelemahan yang ada 

pada guru ) 

 

Setelah pihak pentadbir meletakkan objektif yang ingin dicapai,  

pihak pentadbir perlu menilai tahap kekuatan dan kelemahan yang ada 

pada guru.  Persoalan yang mungkin timbul ialah, adakah guru mampu mencapai 

objektif yang ditetapkan oleh pihak pentadbir atau tidak? Hal ini boleh 

dilaksanakan melalui SWOC ataupun mengadakan ujian-ujian yang berkaitan.  Ini 

adalah penting kerana sekiranya guru sendiri tidak mampu untuk memahami dan 

mencapai objektif yang ditentukan, maka LDP yang akan dilaksanakan hanyalah sia-

sia sahaja dan pada masa yang sama boleh berlakunya pembaziran sumber dan 

tenaga. 

 

Langkah iii & iv : 

Develop Long Range Plan And Short Range Training Programme ( Membangunan 

program latihan dalam perkhidmatan bagi jangksa masa panjang dan jangka 

masa pendek ) 

 

Antara keistimewaan model ini ialah ia mencadangkan agar dirancang 

program jangka panjang dan program jangka pendek.  Program jangka panjang 

ialah progam yang akan berlangsung sepanjang tahun.  Contohnya, program 

mentoring dan peer coaching.   

Manakala program jangka pendek pula ialah seperti seminar, bengkel 

dan kursus yang berkaitan.  Kedua-dua jenis program ini perlu berjalan 

seiring dan selari dengan objektif yang disasarkan. 

 

Langkah v :  

Implement Traing Programmes. ( Melaksanakan program latihan dalam 

perkhidmatan ) 

 

L an g k ah  y ang  k e l i ma  i a l ah  me l a k s a na k an  p r o g r a m y ang  

t e l ah  d i r anc an g .   M od e l  i n i  mencadangkan agar pihak penganjur ( sekolah ) 

mengadakan hubungan dengan konsultan dari luar bagi mendapatkan impak yang 

maksima terhadap guru.  Ini kerana konsultan dan sumber dari luar merupakan 

mereka yang berpengalaman dan terlatih dalam mengadakan latihan. Walau 

bagaimanapun, sumber dalaman perlu diambil kira juga.   

 

Langkah vi : 

Evaluate Programme Effectiveness (Membuat penilaian terhadap program latihan 

dalam perkhidmatan yang telah dijalankan) 

 

Langkah yang terakhir ialah menilai keberkesanan program.  Setiap 

aktiviti yang dilaksanakan perlu dinilai keberkesanannya.  Adakah LDP yang 

dijalankan mampu membawa guru kepada objektif yang telah ditetapkan pada 

awalnya? Adakah kos yang dilaburkan berbaloi dengan output yang dihasilkan? 

Penilaian ini boleh dijalankan melalui soal selidik kepada guru yang terlibat.   

 

Akhir sekali, penilaian boleh dilaksanakan dengan mengadakan follow up 

terhadap guru selepas latihan.  Sekiranya guru dapat mengaplikasikan kemahiran dan 

ilmu baru yang diperolehi secara praktikalnya, maka LDP boleh dianggap berjaya 

dan begitulah sebaliknya.   

Sementelahan itu, kerangka teori yang akan digunakan dalam kajian ini ialah 

Teori Kepuasan Kerja yang merangkumi Teori Dorongan ( keperluan guru terhadap 

ganjaran yang diterima daripada organisasi ) 

 

Jadual 1.1 Jadual Teori Dorongan 

 

Teori Dorongan 

1. Teori Hierarki Keperluan Maslow 

2. Teori 2 Faktor Herzberg 

 

 
Rajah 1.2: Teori Hierarki Keperluan Maslow 

 

Berdasarkan Teori Heerarki Keperluan Maslow di atas, bolehlah dikatakan 

bahawa setiap manusia termasuklah guru juga mempunyai pelbagai keperluan yang 

kompleks.  Berdasarkan Atan Long ( 1976 : 131 ), Maslow (1954) telah menjelaskan 

bahawa keperluan manusia adalah berperingkat-peringkat.  Sesuatu peringkat 

keperluan yang lebih tinggi tidak mungkin dicapai sebelum keperluan yang lebih 

rendah peringkatnya dipenuhi terlebih dahulu. 

 

Self 
Actualization

Esteem

Social / Belongingness

Safety

Physiological

Pada peringkat yang paling asas adalah keperluan hayat ataupun keperluan 

fisiologi.  Setelah keperluan ini dipenuhi barulah keperluan keselamatan, diikuti 

keperluan kasih-sayang, seterusnya peringkat penghargaan kendiri atau 

penghormatan diri dan kemuncak bagi keperluan manusia adalah keperluan 

penyempurnaan kendiri.   

 

Sementara itu, motivasi boleh dikatakan sebagai persetujuan yang dilaburkan 

untuk mencapai matlamat kualiti kerja yang cemerlang.  Apabila keperluan 

seseorang guru dipenuhi, maka mereka akan mencurahkan seluruh jiwa dan tenaga 

dalam melaksanakan tugas di sekolah tanpa rasa bimbang kerana kehidupan mereka 

telah terjamin. 

 

Begitu juga dengan kepuasan, apabila seseorang guru telah diberi motivasi, 

maka kehendak mereka telah dipenuhi dan secara tidak langsungnya akan 

memberikan suatu kepuasan yang tidak terhingga pada diri seseorang guru itu 

sehinggakannya menjadi penggerak kepada seluruh organisasinya. 

 

 Namun begitu, Teori Hierarki Keperluan Maslow telah dikritik oleh Cofer & 

Appley ( 1982 ) dan Locke ( 1976 ) kerana tidak ada satu hierarki keperluan yang 

tetap.  Bagi mereka, keperluan bukannya dicapai dari satu peringkat yang rendah ke 

satu peringkat yang lebih tinggi.  Sebalinya pelbagai peringkat keperluan ini boleh 

dicapai dalam satu masa yang sama. 

 

Teori 2 Faktor Herzberg 

 

Menurut Hezerberg ( dalam Schulz et.al 2003 ), faktor yang menyebabkan 

kepuasan dalam kerja ialah motivasi yang mana keperluan psikologi dan 

perkembangan seseorag guru telah dipenuhi manakala hygine ( kebersihan ) ialah 

berlakunya ketidakpuasan dalam kerja yang mana ketidakpuasan tersebut perlu 

dibersihkan terlebih dahulu barulah seseorang guru itu mencapai kepuasan dalam 

kerjanya.  Teori 2 faktor Hezerberg ini diperkenalkan oleh Fredrick Hezerberg pada 

tahun 1957, ianya juga dikenali sebagi “ Theory Motivation- Hygine Hezerberg”. 

Jadual 1.2: Herzerberg’s Two Factor Theory 1982 

 

Namun begitu, teori ini dikritik oleh House & Wignor ( 1967 ) kerana 

sekiranya factor hygine ( kebersihan ) berjaya dibersihkan para guru tidak semestinya 

akan mencapai kepuasan daripadanya juga.  Hal ini berlaku kerana faktor-faktor 

motivasi yang dikenalpasti ini hanya memberi kepuasan kepada individu tertentu 

sahaja dan tidak semestinya memberi kepuasan kepada individu yang lain dan juga 

sebaliknya. 

 

 

 

 

 

 

 

 

 

 

Hygines ( Dissatisfication ) 

( Ketidakpuasan ) 

Motivators ( Satisfication ) 

( kepuasan ) 

 Interpersonel relations with 

subordinates 

 Interpersonal relations with 

peers 

 Supervisions ( technical ) 

 Policy & administration 

 Working condition 

 Personal life 

( faktor Hygine berperanan 

sebagai memenuhi keperluan 

fizikal ) 

 Achievements 

 Recognition 

 Work itself ( challenging ) 

 Responsibility 

 Advancement 

(faktor motivator 

berperanan memenuhi 

keperluan psikologi dan 

perkembangan) 

1.8 Kerangka Kajian 

 

 

 

 

 

 

 

 

 

 

 

 

 

 

Rajah 1.3 : Kerangka KajianTahap Pengetahuan dan Tahap kepuasan Guru 

Terhadap Program Latihan Dalam Perkhidmatan di Sekolah 

Menengah Daerah Segamat. 

 

1.9 Kepentingan Kajian 

 

Kajian ini telah dikenalpasti penting kepada pihak Kementerian Pelajaran 

Malaysia; Jabatan Pelajaran Negeri Johor; Pejabat Pelajaran Daerah Segamat dan 

juga pihak sekolah yang mengelolakan program latihan dalam perkhidmatan. 

 

Bagi para guru, walaupun dikatakan bahawa kabanyakan daripada mereka 

telah mengikuti kursus pra perkhidmatan semasa di peringkat sekolah menengah, 

institusi maktab pergruan dan di peringkat universiti, namun ilmu dan kemahiran 

yang diperolehi adalah tidak cukup untuk berhadapan dengan perubahan isu-isu 

pendidikan yang terkini.   

 

Tahap Pengetahuan 

• Objektif LDP 

• Matlamat KDP 

• Keperluan LDP 

• Faedah menyertai LPD 

• Kepentingan LDP 

Tahap Kepuasan 

• Objektif Tercapai 

• Applikasi 

• Releven 

• Tempoh masa LDP  

• Keberkesanan LDP 

Demografi 

• Jantina 

• Kaum 

• Bidang 

Latihan Dalam Perkhidmatan 

Menurut Maimunah ( 1992 ) lagi, ilmu dan kemahiran akan menjadi lapuk 

apabila seseorang guru itu bekerja selama 5 tahun.  Maka menurut Hussein ( 1991 ), 

guru-guru perlulah diberi satu suntikan semangat baru menerusi kursus-kursus 

penyegaran.  Dalam pada itu, pihak pentadbir sekolah dapat merangka dan 

melaksanakan program latihan dalam perkhidmatan yang lebih berkesan dan 

bersesuaian dengan tahap pengetahuan guru.  Dengan ini, pembaziran sumber dapat 

dielakkan pada masa yang sama dapat melahirkan para guru yang berkemahiran, 

berpengetahuan dan sentiasa mengamalkan sikap yang proaktif dalam meningkatkan 

pencapaian sekolah. 

 

Sementara itu, bagi pihak Jabatan Pelajaran Negeri dan juga pihak Pejabat 

Pelajaran Daerah Segamat pula, kajian ini akan memberi maklum balas mengenai 

tahap pengetahuan guru terhadap progam latihan dalam perkhidmatan.  Secara tidak 

langsungnya ianya juga mendapat makluman tentang tahap kepuasan para guru yang 

telah mengikuti latihan dalam perkhidmatan yang dilaksanakan di sekolah. 

 

Akhir sekali, hasrat Kementerian Pelajaran Malaysia akan tercapai kerana 

program latihan dalam perkhidmatan telah menambahkan pengetahuan dan 

kemahiran pengajaran guru, meluas dan menguatkan pengetahuan akademik dalam 

pengkhususan mereka dan juga menyuburkan diri guru untuk menjadi seseorang 

yang kreatif, produktif serta berpandangan jauh. 

 

Kesimpulannya, amalan pengurusan sumber manusia yang sistematik dan 

kepuasan bekerja dalam kalangan guru adalah sangat penting untuk membantu 

meningkatkan motivasi dan menyediakan sumber insan dalam menjayakan semua 

aktiviti yang dilaksanakan untuk mencapai matlamat organisasi.  Melalui amalan 

Latihan Dalam Perkhidmatan dan pembelajaran yang berterusan, seseorang guru itu 

dapat meningkatkan pengetahuan, kemahiran bekerja serta kemahiran 

mengadaptasikan diri dalam satu situasi yang baru.  Seterusnya, latihan yang 

berterusan ini akan memungkinkan seseorang guru itu mencapai pretasi kerja yang 

cemerlang dan juga mengurangkan sebarang rungutan dan ketidakpuasan dalam kerja. 

1.10  Batasan Kajian 

 

Kajian ini hanya dijalankan kepada guru-guru di sekolah menengah Bandar 

Segamat sahaja berkaitan tahap pengetahuan dan tahap kepuasan mereka terhadap 

latihan dalam perkhidmatan yang dijalankan di sekolah mereka. 

 

Data- data yang dikumpul adalah berdasarkan borang soalan soal selidik yang 

diedarkan kepada guru-guru di sekolah menengah di Bandar Segamat secara rawak 

sahaja.  Maka, jawapan yang diberikan oleh guru adalah bergantung kepada 

keikhlasan mereka semasa menjawab soal selidik yang dikemukakan. 

 

Selain itu, kajian ini hanya dijalankan ke atas guru-guru di sekolah menengah 

daerah Segamat sahaja, ianya juga tidak melibatkan guru-guru di sekolah rendah.  

Maka data yang diperolehi juga tidak boleh digeneralisasikan kepada semua sekolah 

di daerah Segamat. 

 

 

 

 

 

 

 



20 

 

 

1.11 Prosedur Kajian 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Carta 1.1: Carta Alir Prosedur Menjalankan Kajian 

 

Perjumpaan dengan penyelia bagi pemilihan tajuk kajian 

Mengenalpasti isu-isu dalam pengurusan dan 

pentadbiran pendidikan masa kini

Menentukan masalah kajian

Mula mengumpul segala data, bahan, maklumat 

dan rujukan yang berkaitan 

Data Premier 

( Borang soal selidik yang 

disedarkan kepada guru ) 

Data Sekunder 

Suratkhabar, Majalah, Buku, Jurnal, 

Tesis dan Maklumat dari Internet 

Menjalankan analisis data 

menggunakan perisian SPSS 

Mula menuliskan hasil kajian berdasarkan 

analisis data yang diperolehi 

Membuat rumusan dan kesimpulan untuk 

keseluruah kajian serta mengemukakan 

Literature review 

Membina instrumen

Kajian Rintis

Kebenaran EPRD

1.12  Definisi Istilah dan operasional 

 

Dalam kajian ini, terdapat beberapa definisi operasional dan huraian konsep 

yang perlu dijelaskan.  Di antaranya ialah: 

 

1.12.1 Latihan Dalam Perkhidmatan  

 

Selaras dengan Dasar Latihan Kebangsaan Kerajaan, program Latihan Dalam 

perkhidmatan yang dikelolakan oleh Kementerian Pelajaran Malaysia, Jabatan 

Pelajaran Negeri, Institut Perguruan, Pejabat Pelajaran Daerah, Sekolah termasuklah 

agensi-agensi lain di bawah Kementerian Pendidikan Malaysia adalah bertujuan 

untuk meningkatkan ilmu pengetahuan serta kemahiran di kalangan staf professional 

dan sokongan. 

 

1.12.2 Perkembangan staf 

 

Menurut Dale ( 1982 ), perkembangan staf merupakan pengalaman 

pendidikan dan pengalaman personel di kalangan guru yang dikongsi bersama bagi 

memupuk semangat bekerja yang tinggi serta mencapai tahap kepuasan kerja dalam 

kalangan guru. 

 

1.12.3 Latihan Dalaman 

 

Aktiviti perkembangan staf yang dilaksanakan di peringkat sekolah dianggap 

sebagai latihan dalaman.  Aktiviti-aktiviti ini termasuklah perbincangan dalam 

kumpulan, mesyuarat panitia.  kursus dalaman ( in house training ), pembentangan 

kertas kerja, bengkel, seminar dan sebagainya. 

1.12.4 Pengalaman mengajar guru 

 

Pengalaman mengajar guru dalam kajian ini merujuk kepada tempoh 

seseorang guru itu berkhidmat di sekolah. 

 

1.12.5 Profesion 

 

Profesion dalam kajian ini membawa maksud sesuatu pekerjaan yang 

memerlukan pengetahuan dan kepakaran yang khusus.  Oleh itu, ahli sesuatu 

profesion hendaklah mematuhi kod etika yang ditentukan oleh organisasi profesion 

yang terlibat.  Menurut Lieberman ( Sufean Hussein, 1996 ), terdapat 2 ciri-ciri 

profesion yang jelas, iaitu yang pertamanya ialah menyediakan perkhidmatan yang 

unik dan penting serta mempunyai matlamat yang jelas untuk masyarakat dan negara; 

dan keduanya ialah semasa melaksanakan tugas yang diamanahkan banyak 

keupayaan dan kebolehan intelek telah digunakan. 

 

1.12.6 Profesional 

 

Menurut Parkay ( 1990 ) pula, ahli profesional mempraktikkan pekerjaan 

mereka dengan darjah autonomi, iaitu kuasa membuat keputusan yang tinggi.  Ianya 

lebih membawa maksud kepada seseorang yang mempunyai kepakaran dalam bidang 

tertentu, iaitu sentiasa berusaha untuk mengembangkan ilmu pengetahuan dan 

kemahirannya serta berinisiatif untuk memberikan satu perkhidmatan yang berkualiti 

kepada organisasinya.  Oleh itu, seseorang yang dikatakan professional hendaklah 

sedar bahawa tanggungjawab ialah amanah Allah yang wajib dilaksanakan dan akan 

dipersoalkan nanti di alam akhirat ( Abdul Halim, 1996 ).  Seseorang yang 

professional hendaklah menjadi ahli kepada sesuatu organisasi yang berkuasa 

menentukan nilai tara untuk kemasukan, mengawal mutu perkhidmatan, dan 

penyingkiran ahlinya. 

1.12.7 Profesionalisme  

 

Menurut ( INTAN, 1995 ), profesionalisme dilihat dari segi mengutamakan 

mutu perkhidmatan, dedikasi terhadap pekerjaan, dan tidak mementingkan 

pendapatan atau ganjaran.  Maka profesionalisme dalam kajian ini lebih cenderung 

kepada satu set ciri, pengetahuan, kepakaran, sikap dan nilai dalam sesuatu profesion. 

 

1.12.8 Kepuasan latihan 

 

 Kepuasan latihan dalam kajian ini dinilai berdasarkan reaksi pembelajaran 

dan perubahan tingkah laku seseorang guru yang mengikuti kursus Latihan dalam 

perkhidmatan.  Kepuasan latihan ini merangkumi sama ada terdapatnya peningkatan 

pengetahuan selepas menghadiri latihan dalam perkhidmatan yang mana 

pengetahuan dan kemahiran yang diperolehi daripada kursus latihan dalam 

perkhidmatan ini dapat diapplikasikan dalam tugasan seharian seseorang guru. 

 

1.12.9 Kepuasan kerja 

 

 Kepuasan kerja dalam kajian ini adalah menurut Vroom ( 1964 ) yang 

mendefinisikannya sebagai penyesuaian seseorang guru terhadap tugasnya di dalam 

organisasi tempat ia bekerja. 

 

1.13 Kesimpulan 

 

Pengurusan sumber manusia pada abad 21 ini telah berubah corak kepada 

lebih menekankan faktor pendidikan k-worker ( pekerja berpengetahuan ),pendidikan 

k-ekonomi (pengetahuan ekonomi), pendidikan dan modal insan, pengurusan 

pengetahuan, pembangunan bakat dan pengembangan kemahiran ( Abd. Rahim, 

2006).  Keadaan ini adalah berbeza dalam abad yang lepas yang mana pembangunan 

sumber manusia adalah lebih kepada melahirkan pekerja mahir dan separa mahir 

dalam bidang perindustrian.   

 

Oleh yang demikian, sekolah yang merupakan agen sosialisasi perlu peka 

terhadap perubahan globalisasi ini.  Latihan Dalam Perkhidmatan yang dijalankan di 

sekolah seharusnya menitikberatkan keperluan para guru dan kualiti kerja para guru.  

Walaupun dikatakan latihan dalam perkhidmatan merupakan cara yang paling 

berkesan dalam membangunkan sumber manusia, tetapi bukan semua guru 

memerlukan latihan dan tidak semestinya guru yang mengikuti latihan dalam 

perkhidmatan tidak perlu menjalani latihan semula.  Kesemua ini berlaku adalah 

bergantung kepada situasi dan keperluan individu.   

 

Kesimpulannya, apa yang penting dalam pelaksanaan latihan dalam 

perkhidmatan di sekolah ialah dapat meningkatkan tahap kepuasan seseorang guru 

melalui peluang untuk merealisasikan potensi diri mereka.  Hal ini penting kerana 

tahap pengetahuan dan tahap kepuasan guru terhadap pelaksanaan latihan dalam 

perkhidmatan adalah amat penting bagi mengurangkan pelbagai masalah di dalam 

pengurusan sumber manusia di tempat kerja (Abd. Rahim, 2006). 

